
ТЭМА: Бяззлучнікавыя складаныя сказы: будова, значэнне, ужыванне
Урок №37 Коска і кропка з коскай у бяззлучнікавых складаных сказах 
Мэты: 
1. Стварыць умовы для сістэматызацыі і замацавання ведаў вучняў у пастаноўцы коскі і кропкі з коскай у бяззлучнікавых складаных сказах, правільна расстаўляць і абгрунтоўваць пастаноўку коскі і кропкі з коскай у складаных сказах такога тыпу. 
2. Фарміраваць арфаграфічныя і пунктуацыйныя навыкі школьнікаў, уменне
ствараць самастойна бяззлучнікавыя складаныя сказы з названымі знакамі прыпынку. 
3. Развіваць навыкі самакантролю, пазнавальныя і творчыя здольнасці. 
4. Выхоўваць у школьнікаў павагу да народных традыцый, культуру самастойнай працы.
Тып урока: Урок замацавання вывучанага
Абсталяванне: Мультымедыйная прэзентацыя (спасылка), аўдыёзапіс “Зімовая цішыня”  (Спасылка), карткі з тэставымі заданнямі, словамі для арфаграфічнай хвілінкі, сказамі для пісьмовай самастойнай работы, рэпрадукцыя карціны Вітольда Бялыніцкага Бірулі “Зімовы сон” (Спасылка), эпіграф на дошцы, канстуктар “Банчэмз”.
Эпіграф: 
“Хочаш разумець – рабі рукой, 
думай галавою, слухай душою”
ХОД УРОКА
I. Арганізацыйны момант.
· Вітанне
· Псіхалагічны настрой на працу
· Скажыце, калі ласка, а якое свята хутка адзначаецца? (Хрышчэнне, Вадохрышча)
· А што абазначае дадзенае свята ў народным календары? (Хрышчэнне Іісуса ў рацэ Іардані)
· А што з’яўляецца сімваламі гэтага свята? (Вада, мароз, сонца)
· Асноўныя абрады, якія праводзяцца на Хрышчэнне? (Купанне ў палонцы)
II. Паведамленне тэмы, мэтаў урока.
Выкарыстоўваю прыём “Тэлеграма”. На дошцы запісана слова ВАДА і тэма ўрока. Вучням прапануецца прачытаць тэму, а потым на кожную літару запісанага слова сфармуляваць мэты і задачы ўрока.
Напрыклад, 
В – ведаць знакі прыпынку, вывучыць …
А – атрымаць…
Д – даказваць, дапаўняць…
А – адказваць, аргументаваць …
· Кожны вучань атрымлівае ліст самакантролю. Там будуць прастаўляцца балы за выкананыя заданні.
· Праца з эпіграфам “Хочаш разумець – рабі рукою, думай галавою, слухай душою”.
· Як вы разумееце гэтыя словы? (Веды самі не даюцца. Трэба прыкласці немалыя намаганні, каб іх спасцігнуць)
III. Арфаграфічная хвілінка. Правапіс у-ў.
· 1 варынт выпісвае словы з у, 2 варыянт з ў. 
Андэгра_нд, а_давелы, а_дыенцыя, а_дыторыя, а_кцыён, а_л, а_каць, а_страліец, а..тастрада, да _ніятаў, ла_р, ванька- _станька, ка..чэг, стра_ус, хвалі ..льтрагукавыя, Я_генія, Ланда_, Пракоф’е.., опі..м, Штра..с, мова ..рду, Святлана _ладзіміраўна, ма..зер, Ра_бічы, беларуска-..краінскі, на ..рале; і ..ладзімір, і ..льяна; нака..т, ла..рэат, ванька-..станька, спектакль “Паўлінка” _ключылі ў рэпертуар, напо..ніць, па..за, э_каліпт. [1, с.14-15]
 (Вучні мяняюцца сшыткамі, правяраюць, выстаўляюць адзнакі ў ліст ацэнкі)  
IV. 
V. Трэніровачнае замацаванне вывучанага матэрыялу
· Тэставая работа: 
Адзначыць сказы, у якіх на месцы пропуску ставіцца коска. [1, с.202]
1. Раніца зноў распагоджвала думкі – сонца над садам выкочвала кола.
2. Зазірні ў крыніцу _ сам сябе ўбачыш.
3. Стаю між клёнаў і дзіўлюся _ так лёгка аддаюць яны ветру свае лісты.
4. Мой край – лугі і пералескі, крынічны звон і шум лясны – мой край – блакітныя пралескі на сцежках ранняе вясны.
5. Уначы ля цёплае вярбы, у лістах стуліўшыся, вясна веек не магла падняць ад сну _ толькі з рэхам жураўлінае трубы ранкам прахапілася яна.
6. Помні _ на роднай зямлі і пад елкаю рай.
7. Па-над прасторамі бярозавая сінь упрадае дым у залатую гладзь – за верхавінамі смалістых сосен ружовы дзень спусціўся падрамаць.
8. Вуліца – бязлюдная _ усё жывое схавалася ў які-небудзь цень, сланечнікі ў агародчыку павесілі галовы. (Адказы: 1, 4, 5, 7)
(Запасныя сказы для адпрацоўкі цяжкасцей у заданнях тэста.
 Запісаць сказы. Растлумачыць пастаноўку знакаў прыпынку.
Рунь пад сонцам заіскрыцца, краска ўспыхне ля крыніц, ажывуць гаі. Нарэшце зайшлі ў лес; пад нагамі шапацела пажоўклае, пакарабачанае лісце. Ціха, надышоў пагодлівы вечар.)
Фізкультпаўза
· Уладкуйцеся, каб вам было зручна, утульна, заплюшчыце вочкі і ўявіце сабе карціну, якае паўстае з пейзажнай замалёўкі. Звярніце ўвагу на вобразна-выяўленчыя сродкі нашай мовы, якія ўжыты для апісання першага снегу. (Гучыць аўдыёзапіс “Зімняя цішыня”, а настаўнік чытае тэкст на зімовую тэму.) 
VI. Творчае замацаванне
5-6 балаў  
Да простых сказаў далучыць 1 ці 2 сказы, каб атрымаліся бяззлучнікавыя складаныя сказы, паміж часткамі якіх трэба паставіць коску.
У полі дзьмуў калючы вецер…
У тумане ціха шэпчуцца хвалі возера..
7-8 балаў
Да простых сказаў далучыце 1 ці 2 сказы, каб атрымаліся бяззлучнікавыя складаныя сказы, паміж часткамі якіх трэба паставіць кропку з коскай
Насцярожана і грозна шумеў лес…
Паабапал дарогі зелянела азіміна…
9-10 балаў
Скласці невялікі тэкст па карціне Вітольда Бялыніцкага-Бірулі “Зімовы сон”, выкарыстоўваючы бяззлучнікавыя складаныя сказы.
VII. Дамашняе заданне
Падабраць па 3 сказы з коскай і кропкай з коскай з твораў, размешчаных у падручніку “Беларуская літаратура”
VIII. Рэфлексія 
· Ацаніце, калі ласка. сваю працу на ўроку з дапамогай элементаў канструктара Банчэмз:
Чырвоны Сваёй работай задаволены
Аранжавы У цэлым усё добра, але былі пэўныя цяжкасці.
Сіні Было вельмі складана, не спраўляўся (-лася)
(Збіраю элементы ў слоік).
· Назавіце ўмовы, пры якіх паміж часткамі бяззлучнікавага складанага сказа ставіцца коска і кропка з коскай.

Выкарыстаныя дапаможнікі:
1. Беларуская мова. Сшытак для падрыхтоўкі да цэнтралізаванага тэсціравання/В.М.Сіўковіч. – Мінск: Аверсэв, 2017
